
AGNOTEMAGANT]JITJEL

MIAOPOGOEG—oigeoigos
—Nogmatot, teloemg, tan telgig og-
sitgamog nteploimigtog maoi mse-
gig mtonogta ; moga elpa gogoei
gisi ntoisgemeg gtagamgoga, moga
petjo ag elp angooei oitjei elpa mo-

ga malsanag gisi angaptemitigo,
tloenes mtoeteo pemipoga gagi ap-
tagenatitag mimatjoinoga. Gato
moga na gisi tloemeg, mta Gisolg
na eig gisi pgisolatjel einoi mtjitja-
gmitjel “ogsitgamoga ag nemiatjel
li pgitgatemelitj ogsitgamoga. Go-

laman ignemolgoteo tan. tet oetji
msenemeg gmimatjoageninoa ; ma
oantasigo gtinineno, tjel emg sisip-
tjitj elpa moga soel aogtigo, na
gato Gtjinisgam moégatj oantasigoi.
Alasotmanetj, tamanetj Genisgami-
no omenageneoalan negela meto-
gemigsoltilitji gisgog tan teli pemi
pigoeli gotatotitj elnoi alasotmeoi-
noi malteo opogtjig oantagitaneo oi-
tji apogentmenetj alasotmagenig-
tog gemetgino almantieoagi omel-
gipogoasin mo ogisi asgaiagoneo
tani getangoititjia, maogtaoenetj
tan tesonemigsig alasotmeoinoigo
maoi gemetgino Plantjian oisoige-
notegen, meta natel gino migmaoigo
oetjiag gsigentasotimino. Elp ngo-
tei losenagi natel pigoeli otjig soli-
eoei tan angooeiegemotig. Elp oitj-
ei aglasieoagi teli maoi apogoneme-
netj meta natel milgemigsoti oetji-
ag gtelegemino. Elp, nigmatot a-
lasotmelseoanetj tan gisgog pemi
papeoiteoit pileia,tanel Gisolgol ni-
nasonsepen gisgog niganipogote-
men alasotmagan ogsitgamoga. Elp
alasotmelseoanetj gotjinoag tetli
npegag’ gtjigang gtagamgag, ta-
nag tetli nigani gtjipatliaseoitag
Howley teloisitag. Nin N. Tj. G.

GESGAPEGIIAG—tetli maoi a-
lasotmamges 10-12 nepgigeoei tep-
genoset, mesgig alames elitasigsep
oetjiagsep maoataganigtog. 61 pa-
gapogoatitis mao tapositjig, elpato-
tjitjg tanig piltoi ilatasipenig, Lolan
Glot ag sapatis Gonteo. Pilei ni-
ge igalos gis tapositjig tepgenosetj-
ig sagmao Sapatis Maltan teloisit
Elpatotjag nepgag 7 tes. tepg. San
Pelnalog, 9 tes. otgotalotag mes-
gig alamesigtog, gis sag gesinogoa-
tag. Malpina Maltan gesinogooa-
ganogoomg eig log menaganat.
A.

OEGOGMAG—nepgigeoei  te-
pg. 3 tes.—Nemteme ansema nige
megetot, pigoeli eliemg oagmetgog
ogtjit na gelolg nemetjoegemg.
Egian Glesmas getjigao oetjiet es-
gisognig oetji pgisolatjel pilel ote-
pitemtjitjel ; mesgig oesgeoinogsi-
mgeoei otanigtog, olitasoagan ag o-
limtimgeoei ogtjit negmoo ; maoi
olitelmotjig. Noel Polet soel oesoa-
latji pigoelnitji aptjitjgemotj, pe-
gitji sgemalatji tlia mesetesgoatji
nige pela, glapis etog tgonog,
Jim esgipatjel Jack Frost tapatat

ogetipenalan telitelmatjel nagatji-
litjel etog tjel negem telgitasiteo o-
telogoogsin.  Piel Aisig 16g oello-
goatg omagemigem, pigoeli mem-
gatog ag oeli gispatog, oaisis mita-
galatji ag tepeg emtogoalgosin, na
tlasitj tasigel neogtipongegel mes-
gig ogtjatoteo apetemoagan. Peo-
goetegeg molin amsgoes giotdgoa-
sig otanigtog, Notji ginamoet
pegoatogop oneiatasitten, oeli a-
pogonematg maoiomi. Negem 38
poesdé megeteg, Plansoe Gapo 8,
Samoel Gogo 28, Gisigo Piel Gogo
36,Antle Gol 32, Pasamai Silipai 16,
Gtegig etjig nipenog pisgoetatag ;
tliatj tog ; magamigeoigtog Gisolg
teli tpeloteget ogtjian gmimatjane-
mino ; esgoiagal gogoel pemi gse-
gagal, gato igatagotimg ma gsega-
nog.

Plansoe Gapo eliet amlamgog es-
pi geginamoogoomigtog ogtjit es-
goiag neogtipongeg, oetmitetemot
metj olein ag ogisi oli ginamasin.

LNO MENIGOG epegoitg—
nepg. 17 tes.—O me gato mesgig
matentimg soel eoletjg ogoamla-
mona apis gtoteminaga. Gato ni-
nen Inoieg amsgoes etjelitasoltie-
gep otjit mimatjioagen tan tlasiteo
pgitentimga ; gato gtoteminag teli-
minamegig, mo gtjelitasoltip gileo
Inoidg otjit nige tan teli matentim-
ga ma gogoei eolalolodog ag ma
pestematiog meta pigoelg mitjiptj-
eoei epegoitga.

O me gato oelasig igatageni-
man tan teli milamoga ; na nogo
ninen saptasoltieg migmaoiega ; o-
tjit etog na oetji gsitelminamegig,
meta ninen elp na migmaoieg gisi
maoatoegneg solieoegeg elp ninena
$50. ega. Na . oetjategemgeg 6
me gato gesitelminamegig gtotemi-
naga. :

Togo totjio aptj $50. notjinen
patlias San McDonald ignemage-
tep otjit negela notasigel oigatige-
na. Negem teloet, nin, et, apoas
gotjino Inoi patlias listogotjga.

Ltog soel nesonemigsitjig mali-
eoltitag ola togaga ; gato me moga
igalagig me tan teli oisoltititja mi-
sogo ap oigigeian gteg tepgenoset ;
meta telsetemaseg na oen tepgatg
ma liegog matentimga.

Tjan Misel Plansoe negem alo-
seoit ag elsegengel eogel gapsgotj-
el flula ; gato Antni Mitjel negem

elgesaoet elogdoatji Inoa ; 6 me
gato pogelgesaoet, gato Tjan Go-
petj negem peogeteget peogetegel
golomgol ag tesipomanel. Sanoel
Tames gisigo negem gisigat anse-
ma nige ola togaga, na negem gi-
tapeno ma gotjigo nige ola gesiga ;
0 me gato gisigo oelteteget tan te-
li gisigatja Mo Inim megetameg
nemtemo nige ola togaga ; Inim oe-
tjoseg soel tesigisgeg. Na namset
pela. N S, 1S

REMERCIEMEN'TS.
P. B. Acadieville $1.00.
Rév. A. D. St-Jean I'Evang. .50.

ACKNOWLEDGEMEN'T
W. T. Ganong, Northampton
$2.00.

AMSGOESEOEI SEMAGENIS.
Lno migmaoat;j telitelmot Toma
Pigiel maltjeoetj tjinem listogotj-
geoatj tapoisgegiponat tjel neogt
gisgog pogtamgasit 21 tes. nopem-
pel 1914, gis gameg agaseoit, gtjipo-
gtog temg eliet. Olias nenoitel-
man, aptj tog notemeg gogoei oi-
gasitteo ; oen mesneg elmiag gelo-
soagan petgitj solnaltjitjg.

LISTOGOTIG—S8 tes. nepgige-
oei tepg. tlisip gagietag Mili Meta-
lligog, Tjim Moli otepitemtepenag,
tapoisgegiponatag, pegitji gsinogo-
atag.

Tanig gis mesganatotitj ogoiso-
noo0 ogtjit setaneoei maoiomitj
mset elmigitemotjig oigatigentjitj
tan teplotagantjitj eoigasig, ag o-
goisonodo ag tan teli olitetg gtjipa-
tlias, ag tan telgig gis apangitemiti-
tj. Oen tjiptog menag mesnemog
genoatoatj patliasel.

IL. MASSAIA

Tepgenoseteoei oigatigen papeo-
agig tetli oigasig na teloitemeg
ogtjit patliasag aniapsoinoag na te-
loisitag tan melgilogoes ogtjit ne-
nesatasitten alasotmagan lapligig-
tog, maoi oli osgoimatji Ino mig-
maga tan gis sag oetjategemg 1610
maoi oli notjotemelitj getlamseta-
timgeoei, elp oelimatji patlias oi-
tjei aniapsoino istege negem magoe
poni ollogotiligoi epgetesenogeoa-
gig, onamagig ag gionagatj setan
listogotjga. Golaman emg tlia eo-
letjeltigo me gato geneg oetji angi-
telmolgoig mimatjoinog tanig an-

sema nestooltitjig ag oelitelmol-
goig.
APOGONEMATIMGEOEI

Oeli maoatasigsep listogotjg og-
tjit semagenisg ag tanig neogtone-
migsitjig. Lnog elp negemoo log
oelatagatitjig. Pigoelgel aligal ma-
oatasigel ag tan tjipatemeg soisga-
tasitten netoisgetasigsep alasotmd-
goomei gaganigtog oetjiag nanai-
gel. Top maoatasigsep otanigtog
$23.55, Péligap ag Nigola maoato-
titj, sgoligtog $2.00, molinigtog
-40.35, Inog paseg igatotitj, tjine-
mog ogmaoiomimoag $5.00 mao -
74.35 ; oentjoigtog $184.55 ; gola-
mon maoi gelolg tan telategemges

pela $258.90.
GETOI OLI PGISINGEOEI

Tetapoiag ogpogtamgian ola tes-
ipongegeoei atgeneoagan tan teloi-
temeg getoi oli pgisingeoei. Nipi
alasotmamg ogotj gesgemenag iga-
nog neotetal agantieoimgel. Tetli
migoitetemolg sagaoeg sapeoinog
teli esgipatisenel Oestaolgol opgi-
sinlin, glapis neo pitoi mtelnagani-
pongegel ; na ogtjit elp gino neog-
gol nemitotesno agantieoimgel ges-
gemenag aptj gisi pestieoltigoel.

Teloitemeg elp tjitjigoagatj ga-
lemtjitj gisna aniapsoaganigisgegel ;
tlisip ogotj tjipatliasoamog telign-
atimg, patgoi alamesigenigtog, mo
nogotj eomegel teli ogsegeoel gta
pegiatimgeoel, mo nogotj mesoi
malieoimeg ; meloitj atignetemeg
alasotman ag tapogonag soneoin,
sisteoei eta ag goeltamoltimga.

Tlisip oetmitetemolg alasotmeoi
Maoiomi aptj oli osgitjinoin Nis-
gam mitjoatjitj gamlamoninag, gisi
gagi ilitaigoel ag sapeotigtog eli
atjatigoel, gionagatj getlamsetoa-
gan ag gesaltimgeoeigtog. Teli ol-
metdg oegoitjigo gtoi matjolgoate-
magol tanel oetmitetemolgol, sem-
tog pgotilitanetj alasotmagan ag
aniapsotigtog ; metj pemi sgemal-
sinetj gisi oli pestieoltineno ag Oe-
staolg gtetapoi msenaneno. Oli
pmaogsoltinetj, Pél teloet, sangeo-
eimgeoigtog, alasotmaganigtog ag
sapeotigtog. Oestaolg esgipego,tan
tgoeiolgoel pgoatolgoteo golitasol-
tineno ag me gololtineno nigetj ag
elmigenig”. Patlias alamesigetj ag
alasotmat napapogoet negela saga-
oegiga telapogoeliseniga nespi oigo-
matjel Oestaolgol. Metj elp an-

gitetgel elmiagaoei tanog aptj me-
soi pgisinteo getoi gespagamigsim-
ga, log gsi tjipalaten ; sgato niget]
netaoi eoliteteget. Golaman oinpa-
tjigtemolg goli msenaneo Noeleoi-
mga oagameg mgamlamonigtog,0g-
tjiatj golamgoneno ag pigoeli olei-
agoneno.

Tesigisgeg alames tgotemenet]
mo mesi tgotemotiogo, ginamati-
neoel tjigsetemenetj, oli giltjemge-
oel eomenetj, golaman tli olotasol-
titesno, togo tlisip gtjialasotmaga-
nel gisi oli msentesno nipi alasot-
mamga.

NEO TELIGISGEGEL

Sisteoei agentieotigtog oli pgi-
singeoeigtog ; sisteoei elogotimg,
goeltamoltimg ag gespeteg miamot]
soneoimg, na teloitemeg noe teli
gisgegel ; eln ogotj glapis neo igag
pemipongeg. Gisolg teli ignema-
gol tesigel oelgemaigol, gesig, sigo,
nipg ag togoag. 'Tlisip peoatemolg
santeoi Maoiomi lei gtaniapteme-
no tanel gisi pengemaigo pegoate-
gopenel, 2ei gmoioatemeneno ta-
nel Gisolg igatolgopenel, 3ei gteta-
maneno tanel oetmitetemogol niga-
nio telgemaigo, gionagatj olotemen
magamigeo oetjimanigel, 4ei gtala-
sotmelseoaneno tanig tlisip pili pa-
tliaseoalotjig.

NOELEIOIMG

Igag gtjigos 25 itjel ; tlisip ne-
noitetemot Genisgamino Sesogoli
teli osgitjinois ogsitgamog ; negem
eta Gtjinisgam ogoisel neogtigilitjel,
oli ngoti Nesesotigtog tapooei etli-
mot ; otjég oetjigit iaptjiodoei Gt-
jigelosoagan teleg, Oegoisit ag Oe-
tjioli Nisgamel tetpamogsititjel. Ge-
toi ogsetaolgoeg oetji elnoasis,Ma-
lial nasgoeliteg ogtelamilog pesgo-
nateg tesitjig gisi pgitgatgeg tep-
gonsetjig, ~Petlemg otantjitjigtog
ogsitgamois, tan Gisolg meltamtog
teli agnotemoes sagaoei ilagotaga-
nigtog.

Agtatpag  alasotmeoi Maoiomi
oigomolg etjel ; “Getj oetjgoiet not-
aogtigemoet, mset gisgat joltig gileo,
nagsi asegatig, Tjogoitag tog, nig-
matot, nenoitetemotig telgigel pa-
galaiotil, oitjeoatig notjotagatitjig ;
maoi alasomanetj, ipatji emtogoala-
netj Gtjigelosoagan gis eoageoig ;
olimanetj mesgigel eolitelsotil nei-
atolgol.

Melgitetemog, nigmatot, gesg oe-
gela pemi pestieoimgel, gteleineo
tan Sesos telegsep mitjoatjitjeoiteg,
telipatjitelsis, teli oantagipenes, ge-
toi eoletjis ag teli gsaloes. Aptj mi-
goitetemotig oetji pgisinges notji
gsegatogol eloeotil, notji pgonatje-
neoalnogoel ag notji alsomolgoel

sapeotigtoga.

Ola gtjipesticoimg oeli ogsote-
meg.

Togo getoi pestieoimg miamotj

soneoimg. Sgato igag goeltamolti-
mg oios gisi malgotemeg.

Lnosgo pipanigesit. Ninen tji-
tjigoaga etleoistoeg : Gogoei ta ot-
jit sist alamesigemg neote nagoeg
noeleoimgel ? Toégo menag notoag
oen giasgio gisi tliminamet.

Getoi otji nenoitetemeg eta, tern-
geoei tan Sesos teli osgitjinois nga-
nigodmg ; tapoooei tan teli mtogo-
altji notjotagatilitji, oetji tetli os-
gitjinois og oamlamonoag, tan gino
elp oitjei gesitetemotigop nipi alas-
otmamgel gemnieoltigoel ; sisteoei
tjel sag esgemenag gogoeinogoeg
ag metj nigetj teli osgitjinoit oa-
sog ; otjeg oetjigit, Nisgameoigiog
oetji nisgameoit, mset gogoel tetpa-
mogsititjel, neogti nisgameoit mao
Oetjioli Nisgameoigtog.

S. SAN

Ola apostaleoit ag ogsetogoni oli
agnotemagan negem eoigegsep, Ge-
nisgaminal petjili gsalsepenel, tan
agamgoesingsenel oposgong oelo-
goataloltimgega. Mset tami ogtoi-
gatigenag oeli ginamolg ag oinpatj-
igtolg gmelgi gsaltoltineno ogtjit
Gisolg ag teli siaoio telgimolgoa.

TRAIN SERVICE VIA INTER-
COLONIAL RAILWAY.
Tiere is a daily service by the
Intercolonial Railway’s Ocean Li-
mited between Montreal and Hali-
fax. The west bound train for
Montrel leaves Campbellton for
Montreal at 6.20 p.m and the
East bound for Halifax at 10.35
a.m. The Maritime Express leaves
Campbellton at 2.10 am. for
Montreal daily, except Monday
and 2.05 a.m. daily except Sunday

for Halifax.




